
«     » _____________ 2017 թվականի N___-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հայաստանի  Հանրապետության կառավարությունը որոշում է.
1. Հայաստանի Հանրապետության կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման,  կառուցապատման իրավունքի և օգտագործման տրամադրման կարգը հաստատելու մասին» N 286 որոշմամբ (այսուհետ՝ Որոշում) հաստատված «Պետական և համայնքային սեփականություն հանդիսացող հողամասերի տրամադրման կարգում» (այսուհետ՝ Կարգ) կատարել հետևյալ փոփոխությունները.

1) 27-րդ կետից հանել «մեկ հայտ ներկայացնելու պատճառով» բառերը,

2) 40-րդ կետի գ) ենթակետը շարադրել հետևյալ խմբագրությամբ.
«գ) պահանջվող հողամասն այլ անձի օգտագործման ներքո գտնվելու դեպքում ` նաև հողօգտագործողի գրավոր համաձայնությունը, որը ենթակա է նոտարական վավերացման (եթե հողօգտագործողը քաղաքացի է): Լիազորված պետական մարմինը հողօգտագործողի գրավոր համաձայնությունը ստանալու նպատակով հողերի անհատույց (մշտական) օգտագործման տրամադրման հայտ ներկայացնելուց առնվազն մեկ ամիս առաջ այդ մասին պատշաճ կերպով ծանուցում է հողօգտագործողին: Հողօգտագործողի անհամաձայնության դեպքում նրա իրավունքները տվյալ հողամասի կամ դրա մի մասի նկատմամբ կարող են դադարել` Հայաստանի Հանրապետության քաղաքացիական և հողային օրենսգրքերով սահմանված կարգով:»,
3) 41-րդ կետում «մեկ ամսյա ժամկետում» բառերը փոխարինել «15 աշխատանքային օրվա ընթացքում` հայտը ստանալու պահից» բառերով,
4) 53-րդ կետը շարադրել հետևյալ խմբագրությամբ. 
«53. Մրցույթի արդյունքներն ամփոփելիս և հաղթողին որոշելիս՝ մրցութային հանձնաժողովը հաշվի է առնում մրցույթում առաջարկվող լավագույն պայմանները, կիրառելով Հայաստանի Հանրապետության հողային օրենսգրքի 77-րդ հոդվածի 2-րդ մասի 3-րդ պարբերությամբ նախատեսվող համայնքի ղեկավարի կողմից սահմանված մրցութային պայմանների բավարարման աստիճանի միասնական կշռային գործակցով գնահատման մեթոդը:»,
5) 55-րդ կետից հանել «մեկ հայտ ներկայացված լինելու պատճառով» բառերը,
2. Հայաստանի Հանրապետության կառավարության 2001 թվականի ապրիլի 12-ի N 286 որոշմամբ հաստատված Ձև 7-ից հանել «Գյուղատնտեսական գործունեություն ծավալելու նպատակով հողամասերը վարձակալության հանձնելու մասին» պայմանագրի վարձակալ հանդիսացող կողմին վերաբերող «Կ.Տ.» տառերը,
3. Հայաստանի Հանրապետության կառավարության 2001 թվականի ապրիլի 12-ի N 286 որոշմամբ հաստատված Ձև 7-ից հանել «Հողամասի առուվաճառքի մասին» պայմանագրի գնորդ հանդիսացող կողմին  վերաբերող «Կ.Տ.» տառերը:
4.  Սույն որոշումն ուժի մեջ է մտնում պաշտոնական հրապարակման օրվան հաջորդող օրը:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Անհրաժեշտությունը. 
Հայաստանի Հանրապետության կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 որոշման մեջ (այսուհետ՝ ՀՀ կառավարության 2001 թվականի ապրիլի 12-ի N 286 որոշում) փոփոխություններ կատարելու անհրաժեշտությունը պայմանավորված է ՀՀ վարչապետի 2017 թվականի հունվարի 9-ի ««Հայաստանի Հանրապետության հողային օրենսգրքում լրացումներ և փոփոխությունների կատարելու մասին» Հայաստանի Հանրապետության օրենքի կիրարկումն ապահովող միջոցառումը հաստատելու մասին» թիվ 8-Ա որոշմամբ: 
Կարգավորման նպատակը և բնույթը.
2016թ. սեպտեմբերի 28-ի «ՀՀ հողային օրենսգրքում լրացումներ և փոփոխությունների կատարելու մասին» ՀՕ-143-Ն օրենքի (այսուհետ՝ Օրենք) կիրարկումն ապահովելու նպատակով ՀՀ կառավարության 2001 թվականի ապրիլի 12-ի N 286 որոշման մեջ կատարվել են հետևյալ փոփոխությունները.
1. ՀՀ կառավարության 2001 թվականի ապրիլի 12-ի N 286 որոշմամբ հաստատված կարգի՝
1) 27-րդ և 55-րդ կետերից հանվել են «մեկ հայտ ներկայացված լինելու պատճառով» բառերը՝ նկատի առնելով Օրենքի 2-րդ և 7-րդ հոդվածների պահանջները, համաձայն որոնց մեկ հայտով աճուրդը և մրցույթը կայացած են համարվում:
2) 40-րդ կետի գ) ենթակետը խմբագրվել է, սահմանելով, որ լիազորված պետական մարմինը հողերի անհատույց  օգտագործման տրամադրման հայտ ներկայացնելուց առնվազն մեկ ամիս առաջ պատշաճ կերպով ծանուցում է հողօգտագործողին՝  նրա գրավոր համաձայնությունը ստանալու համար՝ նկատի առնելով Օրենքի 3-րդ հոդված 3-րդ մասի պահանջը:
3) 41-րդ կետում սեփականության իրավունքով հողամասերի անհատույց տրամադրման վերաբերյալ համայնքի ղեկավարի որոշում ընդունելու մեկ ամսյա ժամկետը կրճատվել է՝ հայտը ստանալու պահից մինչև 15 աշխատանքային օր՝ նկատի առնելով Օրենքի 3-րդ հոդված 2-րդ մասի պահանջը:
4) 53-րդ կետը խմբագրվել է՝ հողամասի մրցույթի մասնակիցների ընտրության օբյեկտիվ չափորոշիչներ առաջարկելու նպատակով, մասնավորապես, սահմանվել է, որ մրցույթի արդյունքներն ամփոփելիս և հաղթողին որոշելիս՝ մրցութային հանձնաժողովը հաշվի է առնում մրցույթում առաջարկվող լավագույն պայմանները, կիրառելով Հայաստանի Հանրապետության հողային օրենսգրքի 77-րդ հոդվածի 2-րդ մասի 3-րդ պարբերությամբ սահմանված մրցութային պայմանները միասնական կշռային գործակցով գնահատման մեթոդը՝  նկատի առնելով Օրենքի 5-րդ հոդվածի պահանջը: 
5) Օրինակելի պայմանագրերի քաղաքացուն կամ տնտեսավարող սուբյեկտին վերաբերող մասերից հանվել են «Կ.Տ.» տառերը՝ ելնելով «Օրենսդրության կարգավորման ազգային կենտրոն» Հիմնադրամի կողմից ընդունված վարչարարության պարզեցման սկզբունքներից:
Նախագծի մշակման գործընթացում ներգրավված ինստիտուտները և անձինք. 

Նախագիծը մշակվել է «Օրենսդրության կարգավորման ազգային կենտրոն» Հիմնադրամի կողմից:   
Ակնկալվող արդյունքը. 
Գործող Կարգը կհամապատասխանեցվի 2016թ. սեպտեմբերի 28-ի «ՀՀ հողային օրենսգրքում լրացումներ և փոփոխությունների կատարելու մասին» ՀՕ-143-Ն օրենքի պահանջներին: 

Առաջարկված օրենսդրական կարգավորումը քաղաքացիների և բիզնեսի համար սահմանելու է վարչարարության տեսակետից պարզեցված և հստակ կարգավորված գործընթացներ, որոնց արդյունքում կնվազեցվեն այդ սուբյեկտների կողմից կատարվող վարչարարական ծախսերը: Առաջարկվող փոփոխություններով, միաժամանակ, կվերացվեն գործող օրենսդրության հետ առկա հակասությունները:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ օրենսդրական ակտերում փոփոխություններ և լրացումներ կատարելու անհրաժեշտություն չի առաջանում: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2001 թվականի ապրիլի 12-ի  N 286 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացում կամ նվազեցում չի նախատեսվում:
